
 

Iako’nawí:ne’s Aota’karitétshera
TSI NIKARÌ:WES NE COVID-19 
Tsi sa’nawí:ne’s táhnon sawiraién:ta’s aota’karitétshera né:’e sha’teiotirihowá:nen tsi nikarì:wes  
kanhratarí:ne tsi ní:ioht ne nonwén:ton. Saianerenhserá:ien karihwakwé:kon aesaia’tanonhstá:tonke  
ne tóhsa aiesakaré:wahte ne tesenirihwaienawà:kon táhnon iako’nawí:ne’s kakarewahtà:tshera.

Iako’nawí:ne’s Aota’karitétshera Kaia’takehnhà:tshera 
tsi nikarì:wes ne COVID-19:

• Satahsónteren tsi serihwí:saks ne aiesaia’takéhnha tsi sa’nawí:nes aota’karitétshera 
aorihwà:ke, kwah né:ne tóhsa aiakoné:ron’ne, teiako’tahón:karote taiéhsnie’ne, 
táhnon ienòn:takon táhnon iewiraráhkwakon í:waks kaka’én:ions watkèn:se. 

• Teiotonhwentsióhon akaia’takehnha’tsheraién:take ne taiontáthsnie’ne tsi  
tekontiwíria’ks tsi nikarì:wes kanhratarí:ne. 

• Teiotonhwentsióhon akaia’takehnha’tsheraién:take iotohétston wa’akokaré:wahte 
tsi wahshakonónhton’se táhnon tsi nikarì:wes kanhratarí:ne enkaién:take.

Skarenhrákwaht taeseni’nawí:ne táhnon 
ne kwah ne taetsiatatkwénion tóka’ í:se 
káton tesenirihwaienawà:kon seninonhwák-
tani. COVID-19 iah teiohetstáhkwen ne 
iako’nawí:ne’s. Iohetstáhkwa tsi ákta tehon-
tera’nekhánions.

Tóhkara niionkwè:take aesewa’nawí:ne tóka’ni 
kanèn:ra aesewa’nawí:ne iah teka’nikonhrá:wi tsi 
nikarì:wes ne COVID-19 kanhratarí:ne. 

Ionthno’kohrókstha shé:kon iakoia’tanónhstats 
ne tóhsa aiakoié:na ne kánhra táhnon tóhsa 
aiakoné:ron’ne. 

Tsi Satatia’tanónhstats

Iah teka’nikonhrá:wi ne ahsheiatsté:rihste 
ónhka’k akó:ren a’é:ren nitiakawé:non. Ne 
kí:ken ò:ni kén:ton aiontathnià:sa, aiontatk-
wénion táhnon aiako’nawí:ne. Í:se ne aonhá:’a 
tkanonhstá:ton sonhá:’ok aesa’nawí:ne. Ne 
ó:ia nón:wa aonhá:’a tkanonhstá:ton aese-
ni’nawí:ne ne ónhka’k sanónhsakon iè:teron.

Tóka’ tesenirihwaienawà:kon ó:ia kanónhsote 
iè:teron tsi ní:ioht ne í:se, sate’nién:ten taese-
ni’nawí:ne tóka’ iah tha’tetsiatatsteríhstha, 
kwah né:ne “sexting” táhnon karonwarà:ke 
taetsiátera’ne.

Kí:ken kahiatónhsera iakorihwahronkha’tén:ni né:ne eniakoié:nawa’se sénha aiako’nikonhraién:ta’ne ótia’ke nahò:ten tká:konte aionnonhtónnion táhnon aierá:ko tsi 
nikarì:wes teiesáhsnie’s ne iewiraié:nas. Iah teiawé:ron taionaktáhkwen tsi iesahronkha’tén:ni tsi tesenihtharónnions ne iewiraié:nas. Tóka’ othé:nen íhsehre ahseri-
hwanón:ton’, tesa’nikòn:rhare tóka’ni saterien’tatshénrion iotohétston tsi sawennà:note kí:ken kahiatónhsera, takí:tenhre shehró:ri ne teiesáhsnie’s iewiraié:nas. 

Kí:ken kaio’ténhsera wahatikária’kse ne Johnson & John-
son Foundation tsi tehotirihwaienawà:kon ne Johnson & 
Johnson Center for Health Worker Innovation. 

